
0.0.1 ṭhānasuttaṃ

0. sāvatthinidānaṃ

1. tīhi bhikkhave, ṭhānehi uttarakurukāmanussā deve

ca tāvatiṃse adhigaṇhanti jambudīpike ca manusse.

katamehi tīhi: amamā apariggahā, niyatāyukā, vise-

sabhuno1. imehi kho bhikkhave, tīhi ṭhānehi uttara-

kurukā manussā deve ca tāvatiṃse adhigaṇhanti jam-

budīpike ca manusse.

2. tīhi bhikkhave, ṭhānehi devā tāvatiṃsā uttaraku-

ruke camanusse adhigaṇhanti jambudīpike camanusse

katamehi tīhi: dibbena āyunā, dibbena vaṇṇena, dib-

bena sukhena, imehi kho bhikkhave, tīhi ṭhānehi devā

tāvatiṃsā uttarakuruke camanusse adhigaṇhanti jam-

budīpike ca manusse.

3. tīhi bhikkhave, ṭhānehi jambudīpikā manussā ut-

tarakuruke ca manusse adhigaṇhanti deve ca tāva-

tiṃse. katamehi tīhi: sūrā, satimanto, idha brahmaca-

riyavāso. imehi kho bhikkhave, tīhi ṭhānehi jambudī-

pikā manussā uttarakuruke ca manusse adhigaṇhanti

deve ca tāvatiṃseti.

1visesaguṇā - machasaṃ.


